
 დასკვნა ფინანსური ანგარიშგების შესახებ 

სსიპ ,,ბათუმის ბულვარის’’ ხელმძღვანელობას 

            აუდიტის დეპარტამენტმა აჭარის ავტონომიურ რესპუბლიკაში,  ჩაატარა  სსიპ 

,,ბათუმის ბულვარის’’ ფინანსური და შესაბამისობის  აუდიტი, რომელმაც მოიცვა  2013 

წლის ბალანსის, ეკონომიკური კლასიფიკაციის შესაბამისად ხარჯების, არაფინანსური 

აქტივების საკასო ოპერაციების, ფინანსური აქტივებითა და ვალდებულებებით საკასო 

ოპერაციების, წმინდა ღირებულების, ფულადი გრანტების, არაფინანსური აქტივების 

მიღება-გასვლის, ფინანსური აქტივებისა და ვალდებულების ცვლილებებისა და 

ავტომანქანების ექსპლუატაციაზე გაწეული ხარჯების შესახებ ანგარიშგებები.  2013  წლის 31 

დეკემბერს დასრულებული პერიოდის აუდიტი ასევე მოიცავს ანგარიშს დებიტორულ-

კრედიტორული დავალიანების შესახებ. 

              ხელმძღვანელობის  პასუხისმგებლობა  

   ბულვარის ხელმძღვანელობა პასუხისმგებელია ფინანსური ანგარიშგების 

მომზადებასა და მის სამართლიან წარდგენაზე საქართველოს პრეზიდენტის 1998 წლის 6 

თებერვლის №70 ბრძანებულებით დამტკიცებული „საქართველოში ბუღალტრული 

აღრიცხვისა და ანგარიშგების შესახებ“ დებულების, საქართველოს ფინანსთა მინისტრის 

2007 წლის 28 დეკემბრის N1321 ბრძანებით დამტკიცებული „ბიუჯეტების დაფინანსებაზე 

მყოფი ორგანიზაციების ბუღალტრული აღრიცხვის შესახებ“ ინსტრუქციისა და 2008 წლის 

16 აპრილის „ბიუჯეტების დაფინანსებაზე მყოფი ორგანიზაციების ბუღალტრული 

ანგარიშგების ფორმების დამტკიცების შესახებ“ N364 ბრძანების შესაბამისად. 

  აღნიშნული პასუხისმგებლობა მოიცავს შიდა კონტროლის სისტემის შემუშავებას, 

დანერგვასა  და  შენარჩუნებას,  რაც  საჭიროა  ისეთი  ფინანსური  ანგარიშგების 

მომზადებისა და წარდგენისათვის, რომელიც არ შეიცავს შეცდომით ან განზრახ 

არამართლზომიერი ქმედებით (თაღლითობით) გამოწვეულ არსებით უზუსტობას. 

           აუდიტორის პასუხისმგებლობა 

 აუდიტის დეპარტამენტი აჭარის ავტონომიურ რესპუბლიკაში პასუხისმგებელია, რომ 

აუდიტის საფუძველზე გამოთქვას მოსაზრება წარმოდგენილ ფინანსურ ანგარიშგებაზე.

აუდიტი წარიმართა უმაღლესი აუდიტორული ორგანოების საერთაშორისო 

სტანდარტების (ISSAI) შესაბამისად.  აღნიშნული სტანდარტებით მოითხოვება აუდიტორის 

მიერ ეთიკის მოთხოვნების დაცვა, აუდიტის დაგეგმვა და წარმართვა იმგვარად, რომ 

მიღებულ იქნეს დასაბუთებული რწმუნება იმის შესახებ, შეიცავს თუ არა მოცემული 

ფინანსური ანგარიშგება არსებით უზუსტობას.  

  აუდიტი ითვალისწინებს პროცედურების ჩატარებას აუდიტორული 

მტკიცებულებების მოსაპოვებლად ფინანსურ ანგარიშგებაში ასახული თანხებისა და 

განმარტებითი შენიშვნების შესახებ. პროცედურები შეირჩევა აუდიტორის პროფესიული 

განსჯის საფუძველზე, რაც მოიცავს ფინანსური ანგარიშგების არსებითი უზუსტობების 

რისკების შეფასებას, რომლებიც გამოწვეულია თაღლითობით ან შეცდომით. ამ რისკების 

შეფასების დროს აუდიტორი განიხილავს, შესაფერისია თუ არა შიდა კონტროლი სსიპ 

,,ბათუმის ბულვარის’’ ფინანსური ანგარიშგების მომზადებისთვის, რომ განსაზღვრულიყო 

მოცემული გარემოებების შესაფერისი აუდიტორული პროცედურები და არა იმ მიზნით, 

რომ მოსაზრება გამოთქვას შიდა კონტროლის ეფექტიანობაზე. აუდიტი აგრეთვე 

გულისხმობს ხელმძღვანელობის მიერ გამოყენებულ სააღრიცხვო პოლიტიკისა და 

მნიშვნელოვანი სააღრიცხვო შეფასებების მართებულობის შეფასებას, ასევე მთლიანად 

ფინანსური ანგარიშგების წარდგენის შეფასებას.  

ჩვენს მიერ მოპოვებული აუდიტორული მტკიცებულებები საკმარისი და შესაფერისია 

აუდიტორული მოსაზრების გამოსათქმელად საჭირო საფუძვლის შესაქმნელად. 

პირობითი  მოსაზრების საფუძველი ფინანსური ანგარიშგების შესახებ 
 სსიპ ,,ბათუმის ბულვარის’’ ბალანსზე რიცხული აქტივების,  კერძოდ გამოცვლილი 

ავტონაწილების შერჩევითი დათვალიერების შედეგად დგინდება, რომ 19 დასახელების 29 

ერთეული სასაქონლო-მატერიალური ფასეულობა1 ფიზიკურად განთავსებულია 

ბულვარის საწყობში და არ ირიცხება ორგანიზაციის ბალანსზე. შესაბამისად, აღნიშნული 

ფასეულობა ექვემდებარე საბალანსო ანგარიშებში აღრიცხვას. 

             პირობითი  მოსაზრება ფინანსური ანგარიშგების შესახებ 
 ჩვენი აზრით, პირობითი მოსაზრების საფუძვლებში აღწერილი საკითხების 

ფინანსურ ანგარიშგებაზე შესაძლო გავლენის გარდა, წარმოდგენილი ფინანსური 

ანგარიშგება ყველა არსებითი ასპექტის გათვალისწინებით სამართლიანად ასახავს სსიპ 

,,ბათუმის ბულვარის’’ ფინანსურ მდგომარეობას 2013 წლის 31 დეკემბრის მდგომარეობით, 

                                                           
1
 მათ შორის 2 ავტომანქანის გამოცვლილი ძრავი. 



 

აუდიტის დეპარტამენტი აჭარის ავტონომიურ რესპუბლიკაში 

 აუდიტის ანგარიში 

 

5 
 

აგრეთვე მათი საქმიანობის ფინანსურ შედეგებსა და ფულადი სახსრების 

მოძრაობას იმ სააღრიცხვო პერიოდისთვის, რომელიც დასრულდა მოცემული თარიღით.  

          დასკვნა  საქმიანობის  კანონმდებლობასთან  შესაბამისობის შესახებ 
 

             ხელმძღვანელობის პასუხისმგებლობა 

         ფინანსური ანგარიშგების მომზადებისა და მის სამართლიან წარდგენაზე 

პასუხისმგებლობის გარდა, რომელიც აღწერილია ზემოთ, სამინისტროს ხელმძღვანელობა 

ასევე პასუხისმგებელია, რომ უზრუნველყოს ორგანიზაციის საქმიანობის და ფინანსური 

ოპერაციების კანონმდებლობასთან შესაბამისობა. 

            აუდიტორის პასუხისმგებლობა 

           გარდა ფინანსურ ანგარიშგებაზე მოსაზრების გამოთქმის პასუხისმგებლობისა, 

რომელიც აღწერილია ზემოთ, აუდიტის დეპარტამენტის აჭარის ავტონომიურ 

რესპუბლიკაში პასუხისმგებლობაა აუდიტის საფუძველზე გამოთქვას მოსაზრება 

კანონმდებლობასთან შესაბამისობის შესახებ. ფინანსური და შესაბამისობის აუდიტი 

წარიმართა უმაღლესი აუდიტორული ორგანოების საერთაშორისო სტანდარტების (ISSAI) 

შესაბამისად. აღნიშნული სტანდარტებით მოითხოვება აუდიტორების მიერ ეთიკის 

მოთხოვნების დაცვა, აუდიტის დაგეგმვა და წარმართვა იმგვარად, რომ მიღებულ იქნეს 

გონივრული რწმუნება იმის შესახებ, შეესაბამება თუ არა სსიპ „ბათუმის ბულვარის“ 

საქმიანობა და ფინანსური ოპერაციები მოქმედი კანონმდებლობის მოთხოვნებს ყველა 

არსებითი ასპექტის გათვალისწინებით.  

         ჩვენს მიერ მოპოვებული აუდიტორული მტკიცებულებები საკმარისი და შესაფერისია 

აუდიტორული მოსაზრების გამოსათქმელად საჭირო საფუძვლის შესაქმნელად. 

პირობითი მოსაზრების საფუძვლები  კანონმდებლობასთან             

შესაბამისობის შესახებ 
  

1. ავტოსატრანსპორტო საშუალებებზე 2012-2013 წლებში განხორციელებული 

სარემონტო სამუშაოები, 21 118 ლარის ფულადი სახსრების არაპროდუქტიულ 

გამოყენებაზე მიუთითებს. 

სსიპ ,,ბათუმის ბულვარის’’ ბალანსზე რიცხულ 2 ავტოსატრანსპორტო საშუალებაზე 

გაწეული ხარჯების ანალიზიდან დადგინდა შემდეგი: ავტოსატრანსპორტო საშუალება 

„ფორდ ტრანზიტი“, გამოშვების წელი 1995, ნარჩენი ღირებულება 6894 ლარი2 - 2012 წელს 

გაწეული იქნა 9 563 ლარის ხარჯი, ხოლო 2013 წელს 4 967 ლარი, სულ 14 530 ლარი. 

                                                           
2
 01.01.12 მდგომარეობით. 

ავტოსატრანსპორტო საშუალება „მერსედეს ბენცი“, გამოშვების წელი 1993, ნარჩენი 

ღირებულება 2 532 ლარი,3 - 2013 წელს გაწეული იქნა 7 589 ლარის ხარჯი. სულ ორივე 

ავტოსატრანსპორტო საშუალებაზე გაწეული ხარჯები, შესაბამისი პერიოდების მიხედვით 

არაგონივრულად მაღალია და შეადგენს 21 118 ლარს, რაც ბულვარის საკუთრებაში 

არსებულ ფულადი სახსრების არაპროდუქტიულ გამოყენებაზე მიუთითებს. 

2. შემსყიდველის მიერ გარე განათების წერტების მომსახურება განხორციელებულია 

შესაბამისი დაგეგმარებისა და ქმედითი ღონისძებები გარეშე, რაც მათ მიერ აღნიშნული 

მომსახურებისათვის გაწეული ხარჯების არაეკონომიურობაზე მიუთითებს. 

სსიპ ,,ბათუმის ბულვარის’’ მიერ, შესაბამისი ხელშეკრულებების საფუძველზე4, გარე 

განათების წერტების მოვლა -პატრონობისა და ტექნიკური მომსახურებისათვის, 2013 წლის 

იანვრისა და თებერვლის თვის მომსახურებისათვის 3716 წერტზე, გადახდილია 21 084 

ლარი, ხოლო დანარჩენი პერიოდისათვის 4 262 წეტზე გადახდილია   105 420 ლარი, სულ 

მთელი პერიოდისათვის 128 559 ლარი. აღსანიშნავია, რომ მხარეთა შორის გაფორმებული 

შეთანხმების5 შედეგად, წერტების რაოდენობა ივნისის თვეში შემცირდა 410 ერთეულით. 

ბულვარის საბალანსო ანგარიშებზე რიცხული გარე განათების წერტების ანალიზით და 

შესაბამისი უფლებამოსილი პირების განმარტებით, 2013 წლის პერიოდში შესაბამისი 

ხელშეკრულებებით გათვალისწინებული მოვლა-პატრონობისთვის გამოცხადებული 4262 

წერტიდან, 2013 წლის ივნისამდე 1887 წერტი, ხოლო ივნისის შემდგომ 14776 წერტი არ 

არის აღრიცხული საბალანსო ანგარიშებში.  შესაბამისად, ვერ ხდება იდენტიფიცირება 

აღნიშნული წერტების მესაკუთრისა და აღრიცხვის აუცილებლობის შესახებ, აგრეთვე 

აღსანიშნავია, რომ სულ აღურუცხავი წერტის მოვლა-პატრონობისათვის 2013 წელში 

გადახდილია 71 898 ლარი7  

          პირობითი  მოსაზრება  კანონმდებლობასთან  შესაბამისობის  შესახებ 
 ჩვენი აზრით, პირობითი მოსაზრების საფუძვლებში აღწერილი საკითხების გარდა, 

სსიპ ,,ბათუმის ბულვარის’’ საქმიანობა და ფინანსური ოპერაციები, ყველა არსებითი 

ასპექტის გათვალისწინებით, შესაბამისობაშია მოქმედი კანონმდებლობის მოთხოვნებთან. 

 01.01.13 მდგომარეობით. 

4
 SPA130004378 სახელმწიფო შესყიდვების შესახებ ხელშეკრულება N2/10 05.03.2013წ. 

5
 07.06.2013წ. შეთანხმება დანართი N1 სახით  

6
 მათ შორის 400

6
 ერთეული მინათების ელემენტი განლაგებულია კერძო სამართლის სუბიექტის 

ტერიტორიაზე, ესენია: ჰოლანდიური, აჭარული, კოშკი, და ჩინური რესტორნის ფასადისა და ტერიტორიის 

განათებები. 
7
 2096X3X2+1887X3X5+1477X3X7=12576+28305+31017=71898 

              მნიშვნელოვან  საკითხთა ხაზგასმა   
 

1. სსიპ ,,ბათუმის ბულვარის’’ მიერ გამოცხადდა გამარტივებული ელექტრონული 

ტენდერი8 300 000 კვ.მ ბათუმის სანაპირო ზოლის მოსწორებითი სამუშაოების შესყიდვის 

მიზნით, თუმცა შემსყიდველის მიერ არ იყო წინასწარ მომზადებული შესაბამისი 

სახარჯთაღრიცხვო დოკუმენტაცია და არ ჰქონდა განსაზღვრული, თუ რას მოიცავდა 

აღნიშნული სამუშაოები. ხელშეკრულება გაუფორმდა შპს ,,ბონდი 2009-ს’’, რომელზეც 

გადახდილი იქნა სულ 39 990 ლარი, აგრეთვე მიმწოდებელთან გაფორმებულ მიღება-

ჩაბარების აქტებშიც ვერ ხდება იდენტიფიცირება, თუ კონკრეტულად სად და რა სახის 

სამუშაოები იქნა ჩატარებული. 

 

 

ბიუჯეტის შედგენა-შესრულების მდგომარეობა 

სსიპ ,,ბათუმის ბულვარის’’ 2013 წლის დამტკიცებული და დაზუსტებული 

ბიუჯეტი 5 405.0 ათას ლარს შეადგენდა, საკასო ხარჯი 4 327.2 ათასი ლარს, ხოლო 

ფაქტობრივი 5 120.9 ათასი ლარს. 

ხარჯების ნაწილში, გარდა არაფინანსური აქტივებისა, დამტკიცებული და 

დაზუსტებული გეგმა   შეადგენდა 4 117,4 ათას ლარს, საკასო ხარჯი 3 446,6 ათას ლარს, 

ფაქტობრივი ხარჯი 5,1 ათას ლარს. საკასო და ფაქტობრივ ხარჯებს შორის სხვაობა 

შეადგენს 1 702,4 ათას ლარს, მათ შორის ძირითადი კაპიტალის მოხმარება 1 738,4 ათას 

ლარს, ხოლო  შეძენილი და ნაშთად არსებული აქტივების ღირებულება 35,9  ათას ლარს.  

ეკონომიკური საქმიანობიდან მიღებული სახსრების  ნაწილში, აუდიტის პერიოდში 

შემოსავლების ოდენობა გეგმით გათვალისწინებული არ იყო.  ფაქტობრივად მიღებული 

შემოსავალი შეადგენს 528,3 ათას ლარს. ბალანსზე რიცხული მოთხოვნების 

გათვალისწინებით შემოსულია  მიმდინარე ანგარიშზე 661,8 ათასი ლარი, ხოლო    

საანგარიშო პერიოდის დასაწყისში, არსებული ნაშთის (318,0 ათასი ლარი) 

გათვალისწინებით, 2013 წლის 31 დეკემბრის მდგომარეობით მიმდინარე ანგარიშზე 

ნაშთად  ირიცხება 716,1 ათასი ლარი.   

 

დებიტორული და კრედიტორული დავალიანება 
 

2013 წლის 1 იანვრის მდგომარეობით, ორგანიზაციას დებიტორული დავალიანების 

ნაშთად ირიცხებოდა 110.3 ათასი ლარი, კრედიტორულ დავალიანებად 30.7 ათასი ლარი, 

ხოლო 2013 წლის 31 დეკემბრის მდგომარეობით დებიტორული დავალიანება  შეადგენს 

63.5 ათას ლარს, ხოლო კრედიტორული დავალიანება  25.5 ათას ლარს. 

დებიტორული დავალიანების შემცირება ძირითადად გამოწვეულია მოიჯარეების მიერ 

დაფარული დებიტორული დავალიანებებით. 

აუდიტის ანგარიშის გასაჩივრების წესი 

საქართველოს მოქმედი კანონმდებლობის თანახმად, აუდიტის ანგარიში 

ჩაბარებიდან 20 დღის ვადაში შეიძლება გასაჩივრდეს მხოლოდ საქართველოს სახელმწიფო 

აუდიტის სამსახურში. 

 

  

გურამ დუმბაძე /უფროსი აუდიტორი, ჯგუფის ხელმძღვანელი/ 

გოჩა შარაბიძე /უფროსი აუდიტორი, ჯგუფის წევრი/ 

რამაზ დიასამიძე /აუდიტორ-ასისტენტი, ჯგუფის წევრი/ 

2/12/2014წ. 

